2017 во вылӧ да 2018 да 2019 воясся
 планӧвӧй кадколаст вылӧ
 Коми Республика мутасын гражданалы
 дон босьттӧг медицина отсӧг 

сетан канму гарантияяс йылысь
 мутасса уджтас дорӧ
 10 №-а СОДТӦД
Пациентъясӧс медицинскӧй да (либӧ) эпидемиологическӧй показаниеяс серти этша местаа палатаясын (боксъясын) меститан
УСЛОВИЕЯС

1. Медицинскӧй да (либӧ) эпидемиологическӧй показаниеяс лыддьӧгсӧ, мый серти пациентъясӧс меститӧны этша местаа палатаясӧ (боксъясӧ), урчитӧ Россия Федерацияса йӧзлысь дзоньвидзалун видзан министерство.


2. Этша местаа палатаяссӧ (боксъяссӧ)  могмӧдӧны могмӧдан стандартъяс серти, кутшӧмъясӧс урчитӧма медицина отсӧг сетан пӧрадокӧн, кутшӧмӧс вынсьӧдӧма федеральнӧй олӧмӧ пӧртысь власьт орган.


3. Медицинскӧй да (либӧ) эпидемиологическӧй показаниеяс серти этша местаа палатаясӧ (боксъясӧ) пациентъясӧс меститӧны санитарно-эпидемиологическӧй правилӧясӧ да нормативъясӧ кутчысьӧмӧн, кутшӧмъясӧ кутчысьны корӧны медицина удж нуӧдысь организацияясӧс, кутшӧмъясӧс вынсьӧдӧма Россия Федерацияса медыджыд канму санитарнӧй врач.


4. Пациентъясӧс ӧтлаын меститны позьӧ нозологическӧй формаяс (висьӧмъяс), пол да пациентлысь состояние тӧд вылын кутӧмӧн.


5. Этша местаа палатаын (боксын) олігӧн быть колана условиеясӧн лоӧны висьысьясӧс ортсысянь тӧдчысь факторъясысь торйӧдӧм, а вуджан висьӧмъяс дырйи – гӧгӧрын олысь йӧзӧс заразитчӧмысь ӧлӧдӧм, этша местаа палатаясын (боксъясын) жыръяс да гӧгӧрса предметъяс  идралігӧн да дезинфицируйтігӧн вына санитарно-гигиеническӧй нормаясӧ да правилӧясӧ кутчысьӧм.
